South Cotabato isinailalim na sa state of calamity dahil dengue outbreak.

Isinailalim na sa state of calamity ang lalawigan ng South Cotabato dahil sa dengue outbreak. Ito`y matapos aprobahan ng Sangguniang Panlalawigan sa isinagawang special session kahapon ng hapon ang resolution ng Provincial Disaster Risk Reduction and Management Council.

Lumabas sa datos ng Provincial Health Office ng South Cotabato na umabot na sa 3, 348 ang kaso ng dengue sa lalawigan at dalawamput isa naman ang patay sa nasabing sakit mula Enero 1 hanggang Hulyo 13 ng kasalukuyang taon na mas mataas ng 149 percent kumpara noong 2018 sa kaparehong panahon.

Nabatid na limang mga bayan na sa lalawigan ang nagdeklara ng state of calamity at ang mga ito ay ang mga bayan ng Banga, Surallah, Norala, Tantangan at Sto. Niño.

Ayon kay OIC PDRRMO Atty. Renette Bergado gagamitin ang calamity fund sa pagbili ng fogging kag misting machines, chemicals, pagsasagawa ng massive Information Education Campaign, bibili din NS 1 kits para sa early detection at platelet separator machine.

